
MODERNIZATSIYALASH 
SHAROITIDA KICHIK SANOAT 

ZONALARI FAOLIYATINING 
ZARURLIGI VA IQTISODIY-

HUQUQIY MAQOMI
Shodmonqulov Kamoliddin Murodillayevich

TDIU Innovatsion menejment” kafedrasi dotsenti

Annotatsiya: Ushbu maqolada iqtisodiyotni modernizatsiyalash sharoitida kichik sanoat zonalari faoliyatining zarurligi va 
iqtisodiy-huquqiy maqomi muhimligi, “Kichik sanoat zonalari faoliyatining zarurligi va iqtisodiy-huquqiy maqomi” tushun-
chasining mazmunini tizimli tarzda tushunish keltirilgan.

Kalit so‘zlar: Kichik sanoat zonalari, iqtisodiy-huquqiy maqom, intellektual salohiyat, iqtisodiy resurslar, eksportbop mah-
sulotlar, kichik sanoat zonalari iqtisodiy salohiyati.
Abstract: This article provides a systematic understanding of the significance of the activities of small industrial zones and 
the significance of their economic and legal status in the conditions of economic modernization, as well as the content of 
the concept “Necessity of activity and economic and legal status.” status of small industrial zones”.

Key words: Small industrial zones, economic and legal status, intellectual potential, economic resources, export products, 
economic competence of small industrial zones.
Аннотация: В данной статье дано системное понимание значения деятельности малых промышленных зон и зна-
чения их экономико-правового статуса в условиях модернизации экономики, а также содержания понятия “Необ-
ходимость деятельности и экономико-правового статуса”. статус малых промышленных зон”.

Ключевые слова: Малые промышленные зоны, экономико-правовой статус, интеллектуальный потенциал, эконо-
мические ресурсы, экспортная продукция, экономическая компетентность малых промышленных зон.

K I R I S H
Iqtisodiyotni modernizatsiyalash sharoitida kichik sanoat zonalari faoliyatining zarurligi va iqtisodiy-huquqiy 

maqomi muhim hisoblanadi. Kichik sanoat zonalari faoliyatini samarali tashkil etish va boshqarish – hududlarda 
va sanoatda shiddatli iqtisodiy islohotlarni chuqurlashtirishga, ko‘p ukladli iqtisodiyot, shu jumladan, institut-
sional asoslari, subyektlarda ishlab chiqarish infratuzilmasini shakllanishiga tovar, mehnat va kapitalning umum-
davlat va hududiy bozorlari hamda infratuzilmaviy tizimlarni rivojlantirish, aholi bandligi, ijtimoiy himoya, kichik 
biznesni rivojlantirish, sanoat kooperatsiyasi asosida tayyor mahsulot ishlab chiqarish faoliyatini qo‘llab-quvvat-
lashga ijobiy turtki beradi. Shu sababdan ham, hozirgi kunda iqtisodiyotni modernizatsiyalash sharoitida kichik 
sanoat zonalari faoliyatini samarali boshqarishni takomillashtirishga qaratilgan tadqiqotlarga ehtiyoj yuqoridir.

Iqtisodiyotni modernizatsiyalash sharoitida kichik sanoat zonalari faoliyatining huquqiy maqomi juda muhim 
jarayon hisoblanadi. Mamlakatimizda KSZ faoliyatining shakllanishi va kelgusi taraqqiyoti uchun O‘zbekiston 
Respublikasi Vazirlar Mahkamasining 2014-yil 31-dekabrdagi 378-sonli “Kichik sanoat zonalarini barpo etish va 
ularning faoliyatini tashkil qilish tartibi to‘g‘risidagi Nizomni tasdiqlash haqida”gi qarori bilan ilk qadam qo‘yildi.

So‘ngi yillarda mamlakatimizda kichik sanoat va erkin iqtisodiy zonalarini tashkil etilishi shuningdek, ular 
faoliyatini tartibga soluvchi mustahkam normativ-huquqiy asosni shakllantirish, erkin iqtisodiy va kichik sanoat 
zonalarini rivojlantirishga xorijiy hamda mahalliy kapitalni jalb etish imkonini beradigan bojxona yengilliklari va 
soliq imtiyozlari yaratish borasida aniq maqsadga yo‘naltirilgan ko‘pgina ishlar amalga oshirildi.

O‘zbekiston Respublikasi Prezidenti Sh.Mirziyoyevning 2017-yil 10-avgustdagi 3194-sonli qaroriga muvofiq 
Toshkent viloyati, tumanlarda 17 ta kichik sanoat zonalari tashkil etildi. Qarorga ko‘ra, kichik sanoat zonalari 
xududida joylashgan ko‘chmas davlat mulkidan foydalanganlik uchun ijara to‘lovi nol stavkasida belgilanadi 
va import uskunalar va butlovchi qismlar xaridiga yo‘naltirish uchun O‘zbekiston rekonstruksiya va rivojlanish 
fondidan 50 million AQSH dollari hajmdagi kredit liniyasini ochish ko‘zda tutilgan. Buxoro viloyatida 20 ta kichik 

sanoat zonalari tashkil etish uchun yer maydonlarini ajratish bo‘yicha tanlov e’lon qilingan. Xuddi shunday mam-
lakatimizning boshqa viloyatlarida ham bo‘sh maydonlarda va binolar o‘rnida kichik sanoat zonalarini tashkil 
etishga katta e’tibor qaratilmoqda. Xususan, Toshkent shahrining Yunusobod, Sergeli va Yakkasaroy tumanlar-
idagi foydalanilmayotgan korxonalar negizida barpo etilgan kichik sanoat zonalar muvaffaqiyatli faoliyat yurit-
moqda. Ularda kimyo, to‘qimachilik, elektrotexnika mahsulotlari, mebel, qurilish materiallari, oziq-ovqat hamda 
boshqa yuqori sifatli mahsulotlar ishlab chiqaruvchi 513 ta kichik korxonalar foliyat olib bormoqda. 2016-yilning 
o‘zida ushbu korxonalar tomonidan 1,1 trln so‘mlik mahsulotlar ishlab chiqarilgan, 140 million AQSH dollaridan 
ortiq qiymatdagi tovarlar eksport qilingan, 11 mingdan ortiq ish o‘rinlari yaratilgan.

Prezidentimizning 2019-yil 21-iyundagi “Kichik sanoat zonalari faoliyatini muvofiqlashtirish va boshqar-
ishni yanada takomillashtirish chora-tadbirlari to‘g‘risida”gi qarori asosida ularning ishtirokchilari uchun faoliyat 
yuritish sharoitlarini sifat jihatidan yaxshilash va mahsulotlarni sotishga ko‘maklashish, investitsiyalar ko‘lamini 
oshirish, shu asosda yangi turg‘un ish o‘rinlari tashkil etilishi va aholi daromadini ko‘paytirish asosiy maqsad 
hisoblanadi. Bu borada kichik sanoat zonalari hamda erkin iqtisodiy zonalar faoliyatini jadallashtirish, tadbirkor-
larga imkoniyat va imtiyozlarni yanada ko‘paytirish, ishlab chiqarish hajmini bir necha barobar oshirib, eksportga 
keng yo‘l ochish kabilar muhim vazifalar hisoblanadi.

Bugungi kunda respublikamizda bo‘sh yer uchastkalari va ishlab chiqarish maydonlarida tashkil etilgan 
KSZlarining soni, O‘zbekiston Respublikasi Iqtisodiy taraqqiyot va kambag‘allikni qisqartirish vazirligi mutax-
assislarining bergan ma’lumotlariga ko‘ra [1], 298 taga yetgan, ularda umumiy qiymati 4.08 trln. so‘mlik 1375 
dan ziyod loyiha amalga oshirilmoqda. Yigirma to‘qqiz mingdan ziyod yangi ish o‘rinlari yaratilgan. Bu loyihalar 
asosan to‘qimachilik, kimyo, elektrotexnika mahsulotlari, oziq-ovqat, mebel, qurilish materiallari va boshqa xari-
dorgir bo‘lgan tayyor maxsulotlar ishlab chiqarish yo‘lga qo‘yilgan.

KSZ faoliyatining zarurligi va iqtisodiy-huquqiy maqomini aniqlashda intellektual salohiyat, iqtisodiy 
resurslar hamda ushbu salohiyatdan amalda qanchalik foydalanilayotganligi, uning resurs salohiyatidan tex-
nik-texnologik tomondan foydalanish imkoniyatlari va ularning hajmidan kelib chiqib, boshqa omillarning ino-
batga olinishi va turli dasturlar ishlab chiqilishi zaruriy shartlardan hisoblanadi. Zero, umume’tirof etilgan va 
amaliyotda o‘z tasdig‘ini topgan ishlanmalarni o‘rganish va tatbiq etish, ularning mazmun-mohiyatini chuqur 
anglab yetgan holda amalga oshirish hududlarning kompleks ravishda rivojlantirilishi uchun ishlab chiqilayotgan 
KSZni rivojlantirish dasturlari va konsepsiyalarining samarali natija berishini ta’minlaydi.

KSZ faoliyatini shakllantirish va boshqarish tizimi o‘ziga xos murakkab jarayon bo‘lib, u KSZ tarkibidagi 
rezidentlar (xo‘jalik yurituvchi subyektlar, nodavlat notijorat tashkilotlari, o‘z-o‘zini boshqarish organlari, turli 
institutlar)ni yagona maqsad sari birlashtirish bilan bir qatorda, ularning manfaatlarini ham inobatga olishi talab 
etiladi.

“Kichik sanoat zonalari faoliyatining zarurligi va iqtisodiy-huquqiy maqomi” tushunchasining mazmunini 
tizimli tarzda tushunishning quyidagi jihatlarini ajratib ko‘rsatish lozim:

a) KSZ maqsadlari. Kichik sanoat zonalari faoliyatini yaxshilash va boshqarish samaradorligini yanada 
rivojlantirish, zona a’zolari uchun faoliyat olib borishda yanada qo‘layliklar yaratish hamda asosiysi 
ishlab chiqargan mahsulotlarni samarali sotishga yordamlashish, kapital kirib kelishini tezlasht-
irish, avvalambor bo‘sh turgan, faoliyat olib bormayotgan yer maydonlari o‘rnida tashkil etilayotgan 
eksportbop mahsulotlarni ishlab chiqarish bo‘yicha yangi ishlab chiqarishlarning joriy qilinishini jadal-
lashtirish, ushbu asosda yangi doimiy ish o‘rinlari barpo etilishini ta’minlash va aholi real daromadini 
oshirib borish;

b) KSZ iqtisodiy salohiyati. KSZ rezidentlari investitsion imkoniyatlarining investitsion loyihalar ijrosini 
ta’minlash maqsadida to‘liq safarbar etilishi;

d) tahlil obyekti va birligi sifatida KSZning asosiy xususiyatlari va belgilari quyidagilardir:

1. Davlatga tegishlilik va u bilan to‘g‘ridan to‘g‘ri bog‘liqlik, KSZning davlatga nisbatan ikkilamchi ahami-
yati.

2. Alohidalilik – davlat tomonidan belgilangan chegaralar va obyektni mamlakat hududining qolgan qis-
midan qat’iy chegaralash.

3. Institutsional infratuzilmaning mavjudligi, chunki ularning yo‘qligi obyekt va qolgan iqtisodiy kompleks 
o‘rtasidagi farqlarning tasodifiy (o‘z-o‘zidan, stoxastik) xususiyatini ko‘rsatishi mumkin.

4. Ma’lum bir mamlakatda amal qiladigan umumiy rejimdan farq qiluvchi, lekin mutlaqo istisno qilinmay-
digan(o‘ziga xos alohida turdagi) maxsus xuquqiy va ma’muriy rejim.

batlarni, shuningdek tashqi iqtisodiy aloqalarni KSZ manfaati nuqtai-nazaridan tartibga solish;

e) KSZda eng yaxshi investitsiya loyihasini tanlashning mezonlari: yaratiladigan yangi ish o‘rinlari soni, 
raqobatbardosh, xaridorgir, eksportga yo‘naltirilgan va (yoki) import o‘rnini bosuvchi mahsulotlar ishlab 
chiqarishda texnologik izchil zanjirini tashkil etish orqali eng yaxshi investitsiya buyurtmanomasi;

f) Investitsiya loyihalarini KSZ hududida joylashtirishning asosiy mezonlari: Ma’muriy kengash tomonidan 
belgilanadigan tarmoq xususiyatiga muvofiq yangi ish joylarini tashkil qilish; sanoat mahsulotlarini ishlab 
chiqarishni ko‘paytirish; chet el kapitalini qonun hujjatlarida belgilangan tartibda kiritish; arzon hamda 
qayta tiklanuvchi energiya resurslarini qo‘llagan holda, zamonaviy tejamkor texnologiyalarni joriy etish 
asosida import o‘rnini bosadigan yoki eksportga mo‘ljallangan mahsulot turlari, butlovchi buyumlar va 
materiallarni ishlab chiqarish bo‘yicha qo‘lay investitsiya loyihalarini amalga oshirish;

g) KSZlarni barpo etish va rivojlantirishda qo‘yidagi omillarni ajratib ko‘rsatish mumkin: dominant va 
ikkinchi darajali; ichki va tashqi; istiqbolli va joriy; ishlab chiqarish omillari, moddiy-texnika ta’minoti 
omillari, marketing omillari, kadrlar omili, moliyaviy omil, ilmiy-tadqiqot omili.

Ijtimoiy-iqtisodiy tizimlashtirish uslubiyoti qoidalari asosida kichik sanoat zonalari faoliyatining zarurligi va 
iqtisodiy-huquqiy maqomini tizimli tushunish va tadqiq etish asosidagi umumlashgan talqini “KSZ – doimiy 
tarzda o‘sib boruvchi ijtimoiy-iqtisodiy ehtiyojlarni yanada to‘liqroq qondirish maqsadida KSZ ishtirokchilari 
investitsion imkoniyatlari va resurslaridan yanada samaraliroq foydalanish asosida tegishli davr mobaynida 
KSZ da ishlab chiqarishning hajmi va raqobatbardoshligining miqdoriy va sifat jihatidan oshishini ifoda etuvchi 
iqtisodiy kategoriya sifatidagi ifodasi” ekanligini ta’kidlashga imkon beradi.

Ta’rifdan ko‘rinib turibdiki, asosiy e’tibor ushbu obyektlarning mazmun qismiga qo‘yilmayapti. Universallik 
darajasi va o‘ziga xoslik o‘rtasidagi muvozanat, bir tomondan, keng ko‘lamli hodisalarni umumlashtirish hiso-
biga ta’minlanadi, boshqa tomondan esa unga ularning tavsifini rasmiylashtirish orqali erishiladi.

Mazkur talqin kichik sanoat zonalarini tashkil etish va samarali boshqarishdek iqtisodiy zaruriyatning ortishi 
va uning real ijrosi darajasi orasidagi har tomonlama iqtisodiy qarama-qarshilikning ortishi orqali ifodalanuvchi 
tabiatini to‘liq namoyon etadi.

Amaldagi qonunchilikka binoan, jumladan O‘zbekiston Respublikasi Vazirlar Mahkamasining 2020-yil 
9-martdagi 134-sonli “Kichik sanoat zonalari to‘g‘risidagi nizomni tasdiqlash haqida”gi Qarorida ta’kidlanga-
nidek, kichik sanoat zonalarini tashkil etishda infratuzilma ta’minotining davlat tomonidan kafolatlanganligi ushbu 
sohaga investitsiya qiluvchi tadbirkorlik subyektlarini tegishli tanlov va maxsus shartlar asosida qo‘yishdek 
ma’suliyatli vazifani hal etishni talab etadi. Shu munosabat bilan dissertatsion tadqiqotimizda kichik sanoat zon-
alarida tadbirkorlik subyektlarini joylashtirishni tanlov asosida ularni amalga oshirishni korxonalarning maxsus 
infratuzilma xizmatlari ta’minoti jihatidan faoliyat yo‘nalishi va ixtisoslashuviga qarab investitsiya oldi baholash 
orqali takomillashtirish taklifi asoslangan va ushbu taklif O‘zbekiston Respublikasi Moliya Vazirligi tomonidan 
amaliyotga joriy qilingan (O‘zbekiston Respublikasi Moliya Vazirligining 2021-yil 10-dekabrdagi 06/04-02-
32/2671-son ma’lumotnomasi). Mazkur taklifning amaliyotga joriy etilishi natijasida 2021-yilning birinchi yar-
mida kichik sanoat zonalariga investorlarni jalb etish ko‘lamini 11 foizga oshirishga hamda ulardagi investitsion 
loyihalar samarali ijrosini ta’minlashga imkon bergan.

X U L O S A  V A  T A K L I F L A R
Xulosa qilib aytganda, kichik sanoat zonalari faoliyatini shakllantirish va boshqarishning tarkibi, mazmuni, 

omillarini tizimli tushunish va tadqiq etishda ularga oid munosabatlar, tushunchalar, hususiyatlar hamda hossal-
arning o‘zaro bog‘liqligini ochib berishga imkon beradi. Bu bog‘liqlikni mantiqan qurilgan tizim ko‘rinishida ifoda 
etadi. Ushbu vazifa doirasida davlat tomonidan kichik sanoat zonalari faoliyatini boshqarish va tashkil etish 
samaradorligini yaxshilashning innovatsion yechim va yo‘llaridan foydalanish masalalarini ham tizimli tarzda 
o‘rganish kichik sanoat zonalari faoliyatini boshqarish amaliyotiga doir qonuniyatlar va hossalarni kengroq, 
chuqurroq tushunishga imkon beradi.

Qolaversa, davlatimiz tomonidan kichik sanoat zonalari faoliyatini tashkil etish va samarali boshqarish 
yo‘nalishidagi ishlar kichik sanoat zonalarini barpo etish va rivojlantirishning nazariy jihatlari, ularning rivojlan-
ishiga turtki bo‘luvchi omillar, ularning mamlakat iqtisodiyotini rivojlantirishdagi ahamiyati, o‘rni, hozirgi kundagi 
holati hamda zonalar samaradorligini baholashning monitoring ko‘rsatkichlari tadqiqining hozirgi kunda o‘ta 
dolzarb ahamiyat kasb etayotganligini ko‘rsatadi. Shuningdek, tadbirkorlarni kichik sanoat zonalari hududiga 
joylashtirishning ijtimoiy mezonlari, iqtisodiy mezonlari va ekologik mezonlari, kichik sanoat zonalarini barpo 
etish va rivojlantirishning konseptual modeli, mintaqaning har tomonlama iqtisodiy rivojlanganlik darajasini 
o‘rganish va shulardan kelib chiqib kichik sanoat zonalarini toifalarga bo‘lish hamda rivojlanish yo‘llarini belgi-

lash, O‘zbekistonda grinfild kichik sanoat zonalarini rivojlangan xorijiy davlatlar tajribasi asosida barpo etish, 
ularni rivojlantirishning davlat tomonidan moddiy tomondan qo‘llab-quvvatlanishi mexanizmlari, barpo etishda 
esa davlat-xususiy sherikligidan foydalanish masalalarini o‘rganish ham juda muhim hisoblanadi.

1. Dilmuradov A.N. Sanoat zonalarini rivojlantirish hududlarning innovatsion salohiyatini oshirishning muhim omili//O‘zbe-

kiston Respublikasi Iqtisodiy taraqqiyot va kambag‘allikni qisqartirish vazirligi Sanoat zonalarini rivojlantirish boshqar-

2. 7. O‘zbekiston Respublikasi Prezidentining 2022-yil 28-yanvardagi “2022–2026-yillarga mo‘ljallangan Yangi O‘zbekis-
tonning taraqqiyot strategiyasi to‘g‘risida” PF-60-son Farmoni.

3. M.K.Rashidov Mintaqa iqtisodiyotini erkin iqtisodiy zonalar faolligini ta’minlash asosida rivojlantirish. Iqtisod fanlari 
bo‘yicha falsafa doktori (PhD) ilmiy darajasini olish uchun yozilgan dissertatsiya avtoreferati. Toshkent, 2021. 3-b.

